
Azərbaycan Respublikasının Ailə, Qadın və Uşaq Problemləri üzrə Dövlət 

Komitəsinin 2025-ci il üzrə yarımillik fəaliyyəti haqqında  

H E S A B A T 

 

Azərbaycan Respublikası Ailə, Qadın və Uşaq Problemləri üzrə Dövlət Komitəsi öz 

fəaliyyətində Azərbaycan Respublikasının Konstitusiyasını, Prezidentin fərman və 

sərəncamlarını, Nazirlər Kabinetinin qərar və sərəncamlarını, respublikanın tərəfdar 

olduğu beynəlxalq konvensiyaları, dövlət proqramlarını rəhbər tutaraq müvafiq sahələr 

üzrə vəzifələrini icra edir.  

2025-ci ilin birinci yarısında 2 sənəd layihəsi təsdiq edilmişdir:  

  “Yetkinlik yaşına çatmayanların işləri və hüquqlarının müdafiəsi üzrə komissiyalar 

haqqında əsasnamənin təsdiq edilməsi barədə” Azərbaycan Respublikasının 

2024-cü il 27 dekabr tarixli 113-VIIQD nömrəli Qanunu; 

 “Məişət zorakılığının qarşısının alınması haqqında” Azərbaycan Respublikasının 

Qanununda dəyişiklik edilməsi barədə” Azərbaycan Respublikasının 2024-cü il 10 

dekabr tarixli 83-VIIQD nömrəli Qanununun tətbiqi və “Məişət zorakılığının 

qarşısının alınması haqqında” Azərbaycan Respublikası Qanununun tətbiq 

edilməsi barədə” Azərbaycan Respublikası Prezidentinin 2010-cu il 1 oktyabr 

tarixli 331 nömrəli Fərmanında dəyişiklik edilməsi haqqında. 

Cari yarımildə Ailə Məcəlləsinin təkmilləşdirilməsi ilə bağlı  təkliflərin, “Uşaq hüquqları 

haqqında”, “Uşaqların zərərli informasiyadan qorunması haqqında” hazırlanmış Qanun 

layihələrinin, Məişət zorakılığı ilə mübarəzəyə dair ikinci Milli Fəaliyyət Planının layihəsinin 

aidiyyəti qurumları ilə razılaşdırılması üçün məktublar ünvanlanmışdır. 

Ailə məsələləri ilə bağlı cari yarımil ərzində keçirilən 57 təlim, seminar və görüşlərdə 

6265 nəfər iştirak etmişdir. 

Bakı şəhərində 10 mövzu üzrə keçirilmiş 43 görüşdə 5620 nəfər iştirak etmişdir: 

 “Ailə, ailə dəyərləri və ənənələr”;  

 “Uşaqların vətənpərvərlik və milli-mənəvi dəyərlər ruhunda tərbiyəsi” ;  

 “Sağlam ətraf mühit, sağlam gələcək” ; 

 “Gender bərabərliyi ana bətnindən başlayır! Gender əsaslı uşaq seçiminə YOX 

deyək!” ; 

 “Reproduktiv sağlamlıq və ailə planlaşdırılması” ; 

 “Təhlükəsiz reproduktiv sağlamlıq davranışlarının və sağlam həyat tərzi 

vərdişlərinin formalaşması” ; 

  “Erkən evlilik və qohum evliliklərinin mənfi nəticələri” ; 

 “İşə düzəlməkdə çətinlik çəkən şəxslər üçün faydalı məsləhətlər” ; 

  “İnternet təhlükəsizliyi” ; 

  “İnsan alveri və məcburi əməyə YOX deyək!”. 

 Sumqayıt Şəhər İcra Hakimiyyəti, Əmək və Əhalinin Sosial Müdafiəsi Nazirliyi 

yanında Sosial Xidmətlər Agentliyi, Mediasiya Şurası və Sumqayıt 1 saylı Mediasiya 

Təşkilatı ilə birgə əməkdaşlıq çərçivəsində “Mediasiya – yeni trendlər və gözləntilər” 

mövzusunda Sumqayıt şəhərində ictimai müzakirə - konfrans keçirilmışdir. 

 Azərbaycan Bələdiyyələrinin Milli Assosiasiyaları (ABMA) və Azərbaycan 

Respublikasının Prezidenti yanında Dövlət İdarəçilik Akademiyası ilə birgə əməkdaşlıq 

çərçivəsində “Ailə və icma məsələlərində yerli özünüidarəetmənin təsir 

mexanizmləri” mövzusunda keçirilən konfransda Dövlət Komitəsi və ABMA arasında 

Anlaşma Memorandumu imzalanmışdır. 

  15 may “Beynəlxalq Ailə Günü” ərəfəsində TƏBİB-lə birgə əməkdaşlıq çərçivəsində 

Hacıqabul, Sabirabad, Saatlı və Ağdam rayonlarında həssas ailələr üçün tibbi müayinə 

aksiyası (100 ailə), BDU ilə birgə əməkdaşlıq çərçivəsində isə “Ənənəvi dəyərlərin və ailə 

institutunun qorunması təhsil prosesində vacib amil kimi” mövzusunda konfrans 

keçirilmişdir. 

150 nəfərin iştirakı ilə “Milli mədəniyyətimizi, kimliyimizi və dəyərlərimizi keçmişdən 

gələcəyə daşıyan körpü – Ailə” mövzusunda “Gənc Ailə Forumu” keçirilmişdir. 

Türkiyə Respublikasının Ailə və Sosial Xidmətlər Nazirliyi ilə birgə əməkdaşlığı 

çərçivəsində ailə sahəsində işləyən mütəxəssislərin, çətin həyat şəraitində olan ailələr və 

uşaqlarla çalışan mütəxəssislərin iştirakı ilə onlayn görüş keçirilmişdir.  

“Ailəm könüllüləri”nin iştirakı ilə 8 təlim və 2 görüş keçirilmiş, Şüvəlan UADM-ə 1 

səfər təşkil edilmişdir. 

Uşaq və Ailələrə Dəstək Mərkəzlərinin (UADM) fəaliyyətindən ümumilikdə 

bəhrələnənlərin sayı 2024-cü ilin birinci yarısı ilə müqayisədə 39% artaraq 17064 nəfər 

olmuşdur. 

UADM-lərə idarə, müəssisə və təşkilatlar, həmçinin vətəndaşlar tərəfindən 960 

müraciət daxil olub. Bu müraciətlərdən 292-i təmin olunub, digərləri yönləndirilmiş və 

nəzarətdə saxlanılmışdır. Müraciət edənlərin 588 nəfəri qadın olmuşdur. UADM-lər 

tərəfindən keçirilən 351 tədbirdə 15455 nəfər iştirak etmiş, 1675 ədəd maarifləndirici 

vərəqələr paylanılmışdır. 

“Konstitusiya və Suverenlik İli” çərçivəsində hüquq və vəzifələrlə bağlı 23 

maarifləndirici tədbirlər keçirilmiş, 990 nəfər iştirak etmişdir. 

UADM-lər tərəfindən psixoloq, sosial işçi və hüquqşünasların iştirakı ilə keçirilən 5  

“açıq qapı” günündə 445 nəfər müraciətçi olub. 

UADM əməkdaşları tərəfindən 517 ailəyə səfər edilmişdir. Bu səfərlərdən 255-i 

təhsildən yayınma, erkən evlilik faktları, qəyyumluq və himayə məsələləri ilə bağlı 

olmuşdur. Erkən evlilik faktları ilə bağlı 22 ailəyə səfər edilib (18-nin qarşısı alınıb), 43 uşaq 

təhsilə cəlb edilib. 

Türkiyə Respublikası Ailə və Sosial Xidmətlər Nazirliyinin dəvəti əsasında Türkiyə 

Respublikasının İstanbul şəhərində keçirilən “Türkiyə asılılıqla mübarizə formativ 

təlimi”ndə Şüvəlan UADM-in 2 əməkdaşı iştirak etmişdir.   

UADM-lər tərəfindən rayon icra hakimiyyətləri, idarə və müəssisələrin əməkdaşları, 

gənclər, gənc ailələr və icma sakinlərinin iştirakı ilə əhali, xüsusilə gənclər arasında ailə 

dəyərlərinin və ənənələrinin təbliği məqsədilə 608 nəfərin iştirakıyla 14 tədbir keçirilmişdir. 

“Ailələrimizi tanıyaq” layihəsi cari yarmildə də davam etdirilərək, Şüvəlan, Ağdam, 

İsmayıllı, Qəbələ UADM-ləri tərəfindən 6 nümunəvi ailəyə səfər edilmiş, nümunəvi ailələrlə 

keçirilən müsahibələr Komitənin rəsmi internet səhifəsində işıqlandırılmışdır.  

“Azərbaycan Respublikasının işğaldan azad edilmiş ərazilərinə Böyük Qayıdışa dair 

I Dövlət Proqramı” çərçivəsində işğaldan azad olunmuş ərazilərdə məskunlaşan ailələr və 

uşaqlarla psixososial işin təşkili layihəsi keçirilmişdir. Layihə çərçivəsində Xocalı və 

Cəbrayıl şəhərlərində uşaq və valideynlərin iştirakı ilə sosial ünsiyyət bacarıqlarının 

artırılması istiqamətində keçirilmiş təlimlərdə ümumilikdə 120 nəfər iştirak etmişdir.  

Qadın problemləri və gender məsələləri sahəsində ümumilikdə 6509 nəfərin  

iştirakı ilə 33 təlim, seminar, konfrans keçirilmişdir. 

Dövlət Komitəsi, Mərkəzi Seçki Komissiyası, “Bərabər İnkişaf Naminə” Koalisiyanın 

birgə əməkdaşlığı ilə regionlarda “Qadınların seçkilərdə fəallığının yüksəldilməsi” 

mövzusunda tədbirlər keçirilmişdir. Sumqayıt şəhərində və Bakı şəhərini Xəzər rayonu və 

15 regionda (Qusar, Xaçmaz, Neftçala, Salyan, Biləsuvar, Masallı, Cəlilabad, Tərtər, 

Bərdə, Ağcabədi, Füzuli, Göyçay, Sabirabad, Tovuz, Zaqatala) keçirilən tədbirlərdə hər 

rayon üzrə 100 nəfər qadın olmaqla, ümumilikdə 1700 nəfər qadın iştirak etmişdir. 

“Konstitusiya və Suverenlik İli” çərçivəsində Dövlət Komitəsi tərəfindən ”Qızların 

təhsil hüququ”, “Heydər Əliyev:Azərbaycan suverenliyi və müstəqilliyi xalqımızın azad 

ruhunun təcəssümüdür” və “Qadın iştirakçılığının təbliği” mövzularında 850 nəfərin iştirakı 

ilə konfranslar keçirilmişdir.  

8 mart Beynəlxalq Qadınlar günü ərəfəsində 2000 nəfər qadının iştirakı ilə bayram 

tədbiri keçirilmişdir. Tədbirdə Azərbaycan Respublikası Prezidentinin qadınlara təbrik 

məktubu səsləndirilmiş, 2025-ci ilin  “Konsitusiya və Suverenlik İli” elan edilməsinin 

dövlətçilik ənənələrimizin möhkəmlənməsinə, əldə etdiyimiz nailiyyətlərin dünya 

ictimaiyyətinə daha geniş təqdim edilməsinə xidmət etməklə yanaşı, dövlət orqanları və 

vətəndaş cəmiyyəti, o cümlədən onun fəal hissəsi olan qadınlar qarşısında yeni və vacib 

vəzifələr qoyduğu bildirilmişdir. 

Dövlət qurumlarının və yerli icra hakimiyyəti orqanlarının gender məsələləri üzrə 

məsul şəxsləri üçün “Ailə və gender yönümlü siyasətlər: fərdlərə, təşkilatlara və cəmiyyətə 

faydaları” mövzusunda təlim (3 təlim) keçirilmişdir. Keçirilən təlimdə 78 nəfər qadın, 51 

nəfər kişi olmaqla 129 nəfər iştirak etmişdir. 

Dövlət Komitəsi və Regional İnkişaf İctimai Birliyinin (RİİB) əməkdaşlığı ilə birgə 

“Güclü cəmiyyətin zərif simaları” layihəsi çərçivəsində 5 regionda (İmişli, Ucar, Göyçay, 

Saatlı və Şamaxı rayonları) görüşlər keçirilmişdir. Keçirilən görüşlərdə hər rayon üzrə 300 

nəfər olmaqla 1500 nəfər gənc qız və qadın iştirak etmişdir. 

Azərbaycan Əmək və Sosial Münasibətlər Akademiyasında “Gender 

bərabərliyi:əsas anlayışlar, mahiyyəti və əsas istiqamətləri” və “Azərbaycanda gender 

siyasəti: reallıq və perspektivlər” mövzularında təlimlər keçirilmişdir.   

Dövlət Komitəsi və  Elm və Təhsil Nazirliyinin tabeliyində Təhsilin İnkişafı Fondunun 

birgə əməkdaşlığı ilə Azərbaycan Dövlət Neft və Sənaye Universitetində “Gənc qızların 

təhsilinə dəstək” layihəsi çərçivəsində “Hənifə Məlikova – Zərdabi adına qızların təhsilinə 

dəstək”  təqaüd proqramının iştirakçısı olan tələbələr üçün “Gənc qızların cəmiyyətə asan 

inteqrasiyasına hazırlıq” mövzusunda təlim keçirilmişdir. 

Cari yarımilin sonunda isə Dövlət Komitəsi, Elm və Təhsil Nazirliyi və Təhsilin 

İnkişafı Fondunun birgə əməkdaşlığı ilə Heydər Əliyev Fondunun vitse-prezidenti xanım 

Leyla Əliyevanın iştirakı ilə məzun günü keçirilmişdir.  

“Gender (kişi və qadınların) bərabərliyinin təminatları haqqında” Azərbaycan 

Respublikası Qanununun 20-ci maddəsinə əsasən Ailə, Qadın və Uşaq Problemləri üzrə 

Dövlət Komitəsinin 2024-cü il üzrə məlumatı Milli Məclisə təqdim olunmuşdur. 

Uşaq məsələləri sahəsində keçirilən Uşaq məsələləri şöbəsi tərəfindən 2025-ci 

ilin ilk 6 ay ərzində keçirilən 338 təlim, konfrans, seminar və icma görüşlərində 

12.188 nəfər iştirak edərək faydalanmış, 7 sosial layihə keçirilmişdir. 

Cari yarımil ərzində monitorinq qrupu tərəfindən 7 dövrü və 2 növbədənkənar olmaqla 

ümumilikdə 9 uşaq müəssisəsində monitorinq keçirilmişdir. Monitorinqlərin nəticələri 

barədə məlumatlar Azərbaycan Respublikasının Nazirlər Kabinetinə təqdim olunmuşdur. 

9 uşaq müəssisəsinin hər birinin fəaliyyəti qənaətbəxş hesab edilmişdir. 

Komitə yanında fəaliyyət göstərən Uşaq Səfirlər Məclisinin üzvlərinin və eyni 

zamanda region nümayəndələrinin iştirakı ilə "Oğlanlar müzakirəyə qoşulur", “Uşaqdan-

uşağa” və “Qızlar müzakirəyə qoşulur”, “Milli dəyərlərimizdən gələcəyə baxış” adlı 

layihələri çərçivəsində Bakı şəhərində və bütün regionlarda təlim və görüşlər təşkil 

edilmişdir. Eyni zamanda Uşaq Səfirlər Məclisinin hər rayon üzrə regional 

nümayəndələrinin iştirakı ilə onlayn görüşlər keçirilmişdir.  

“Azərbaycan və Türkiyə Hökumətləri arasında imzalanmış ailə, qadın və uşaq 

məsələləri üzrə siyasət sahəsində Əməkdaşlıq Protokolu ilə bağlı Fəaliyyət Planı”na 

əsasən Dövlət Komitəsinin Türkiyə Respublikasının Ailə və Sosial Xidmətlər Nazirliyi ilə 

əməkdaşlığı çərçivəsində polis əməkdaşları, təhqiqatçı və müstəntiqləri üçün “Uşaq 

hüquqlarının müdafiəsi” mövzusunda təlim təşkil olunmuşdur. Təlimdə 40 nəfərin iştirakı 

təmin edilmiş, iştirakçılara sertifikatlar verilmişdir. 

Dövlət Komitəsi ilə Ədliyyə Nazirliyinin Penitensiar Xidməti arasında əməkdaşlıq 

çərçivəsində 4 saylı cəzaçəkmə müəssisəsində cəza çəkən qadınların problemlərinin 

öyrənilməsi, həlli və müəssisədən azad olunduqdan sonra qısa müddətdə məşğulluğunun 

təmin olunmalarına köməklik göstərilməsi məqsədilə məhkumlarla 2 dəfə görüş 

keçirilmişdir.  

 Dövlət Komitəsi, Gənclər və İdman Nazirliyi, Mədəniyyət Nazirliyi və “Azərbaycan 

Nəşriyyatları Assosiasiyası” İctimai Birliyinin təşəbbüsü və 52 min nəfərin iştirakı ilə 

dördüncü “Uşaq Kitab Festivalı” keçirilmişdir.   

Dövlət Komitəsi, Səhiyyə Nazirliyi, Elm və Təhsil Nazirliyi, Gənclər və İdman Nazirliyi, 

Əmək və Əhalinin Sosial Müdafiəsi Nazirliyinin birgə əməkdaşlığı, dövlət qurumlarının 

nümayəndələrinin iştirakı ilə Respublika Qan Bankında “17 Aprel - Ümumdünya Hemofiliya 

Günü”nə həsr edilmiş “Arzulara qanad verək” adlı qanvermə aksiyası keçirilmiş, 250 nəfər 

iştirak etmişdir. 

Qərbi Azərbaycan haqqında tarixi həqiqətlərin uşaqlar və gənclər arasında təbliği, 

Qərbi Azərbaycanın zəngin tarixi-mədəni irsin təşviqi, bu istiqamətdə həyata keçirilən və 

keçirilməsi nəzərdə tutulan tədbirlər haqında məlumatlandırma məqsədilə “Qərbi 

Azərbaycan Əsilli Gənclər: Tarixi Yurd və Ərazinin Milli Kimlik Məsələlərində yeri” adlı 

konfrans keçirilmişdir. 

Dövlət Komitəsi, ADA Universiteti və Mədəniyyət Televiziyasının əməkdaşlığı ilə “Milli 

dəyərlərimizdən gələcəyə baxış” layihəsinə start verilmiş, layihə çərçivəsində ilk görüş 

Azərbaycan Yazıçılar Birliyinin sədri, Xalq yazıçısı Anar Rzayevlə keçirilmişdir. 

“1 İyun - Uşaqların Beynəlxalq Müdafiəsi Günü”nə həsr edilmiş “Mənim səsim – 

mənim hüquqlarım” mövzusunda keçirilən dəyirmi masada “Uşaqlara dair Strategiyanın 

həyata keçirilməsi üzrə 2026–2030-cu illər üçün Fəaliyyət Planı”na dair uşaqlar tərəfindən 

irəli sürülən təkliflərin müzakirəsi keçirilib. Həmçinin, Uşaqların Beynəlxalq Müdafiəsi Günü 

münasibətilə Dövlət Komitəsi, Xətai Rayon İcra Hakimiyyəti, Yeni Azərbaycan Partiyasının 

Xətai rayon təşkilatı və Bakı şəhər Baş Mədəniyyət İdarəsinin birgə təşkilatçılığı ilə konsert 

proqramı təşkil olunub. 

 Dövlət Komitəsi tərəfindən “Mənim hüquqlarım” adlı təşviqat avtobusu layihəsi 

çərçivəsində Zaqatala rayonunun 5 kəndini əhatə edən görüşlərdə 125 uşaq iştirak 

etmişdir (növbəti 6 ay ərzində layihə çərçivəsində daha 4 rayona səfər nəzərdə tutulub). 

 BMT-nin Uşaq Hüquqları Komitəsinin 92-ci sessiyası çərçivəsində, Azərbaycan 

Respublikası Hökumətinin “Uşaq Hüquqları haqqında Konvensiyası”na dair təqdim etdiyi 

beşinci və altıncı birgə dövri məruzəsi üzrə qəbul olunmuş, Yekun Müşahidələrdə 

Konvensiyasının  öllkəmiz tərəfindən implementasiyası istiqamətində atılmalı olan növbəti 

addımlara dair verilmiş tövsiyələrin icrası məqsədilə İşçi qrupun ilk iclası keçirilmişdir.  

Dövlət Komitəsi tərəfindən aidiyyəti dövlət qurumlarının nümayəndələrinin, uşaq 

hüquqları üzrə mütəxəssislərin, uşaq psixoloqlarının iştirakı ilə “Yetkinlik yaşına 

çatmayanlar arasında aqressiv davranış (bullinq)” mövzusunda Türkiyədən dəvət olunan 

ekspertin iştirakı ilə 2 günlük beynəlxalq təlim keçirilmişdir. 

Sağlamlıq imkanları məhdud olan uşaqların reabilitasiyası, sosial xidmətlərlə təmin 

oluması, cəmiyyətə inteqrasiyası və onların valideynlərinə psixo-sosial dəstəyin 

göstərilməsi məqsədilə daun sindromlu uşaqlar üçün 7 günlük yaz düşərgəsi təşkil 

edilmişdir.  

Azərbaycan Respublikasının Nazirlər Kabineti yanında Uşaq hüquqlarının müdafiəsi 

üzrə komisiyanın fəaliyyəti çərçivəsində Dövlət Komitəsi və “Regional İnkişaf” İctimai 

Birliyinin təşkilatçılığı, Elm və Təhsil Nazirliyi, Daxili İşlər Nazirliyi, Gənclər və İdman 

Nazirliyi, Bakı Şəhər İcra Hakimiyyəti, Əmək və Əhalinin Sosial Müdafiəsi Nazirliyinin 

tabeliyində Sosial Xidmətlər Agentliyi, Tibbi Ərazi Bölmələrini İdarəetmə  Birliyinin 

tərəfdaşlığı ilə “Küçə mühitində olan uşaqlarla iş sahəsində aidiyyəti qurumlar arasında 

fəaliyyət mexanizminin inkişafı” mövzusunda həsr olunmuş layihə ilə bağlı Heydər Əliyev 

Mərkəzində konfrans təşkil edilmişdir. 

Dövlət Komitəsi bir sıra beynəlxalq təşkilatlarla əlaqələrini davam etdirmişdir. 

Dövlət Komitəsinin sədri Bahar Muradovanın rəhbərliyi ilə nümayəndə heyəti Pekin 

Bəyannaməsi və Fəaliyyət Platformasının icrası və qiymətləndirilməsinə həsr olunmuş 

Nyu-Yorkda keçirilən BMT-nin Qadınların Statusu Komissiyasının 69-cu sessiyasında 

iştirak etmişdir.  

Dövlət Komitəsinin sədri səfərdə olduğu müddətdə Macarıstanın Ailə Məsələləri 

üzrə Dövlət Katibi Zofia Konts, Serbiyanın gender bərabərliyi, qadınlara qarşı zorakılığın 

qarşısının alınması və qadınların iqtisadi və siyasi səlahiyyətləndirilməsi naziri Tatyana 

Makura, Qadınlara qarşı ayrı-seçkiliyin ləğv olunması üzrə Komitəsinin (CEDAW) sədri 

Nahla Haidar, BMT-nin Qadınlar üzrə Agentliyinin icraçı direktorunun müavini Kirsi Madi 

ilə görüşmüşdür.  

Sədr Türkiyə Respublikasının Ailə və Sosial Xidmətlər Nazirliyinin təşkilatçılığı ilə 

İstanbul şəhərində keçirilən Beynəlxalq Ailə Forumunda iştirak etmişdir.   

Bosniya və Herseqovinanın Sarayevo şəhərində keçirilən BMT Təhlükəsizlik 

Şurasının 1325 nömrəli qadın, sülh və təhlükəsizlik mövzusunda qətnaməsinin 

qəbulunun 25 illiyinə həsr olunan beynəlxalq konfransda Dövlət Komitəsinin sədr müavini 

Sədaqət Qəhrəmanova iştirak etmişdir.  

Mərakeş Krallığının Sale şəhərində keçirilən “Uşaq Hüquqları üzrə 17-ci Milli 

Konqres”də Dövlət Komitəsinin sədr müavini Aynur Sofiyeva iştirak etmişdir. 

Türk Dövlətləri Təşkilatının Ailə Məsələləri və Sosial Siyasət Sahəsinə Məsul Nazir 

və Qurum Rəhbərlərinin “Müasir cəmiyyətdə qadının rolu: dayanıqlı inkişaf və ənənəvi 

dəyərlər” mövzusunda 2-ci iclası və ekspertlərin görüşü Bakı şəhərində keçirilmişdir. 

Tədbir çərçivəsində “Orta Dəhliz 360°: Geosiyasətdən Rəqəmsal 

Transformasiyaya, Ailədən Yaşıl İnkişafa” adlı yan tədbir və Türkiyə Respublikasının 

Ailə və Sosial Xidmətlər Nazirliyinin təşkilatçılığı ilə “Güclü ailələr, güclü toplumlar: TDT 

ölkələrində ailəni dəstəkləyici siyasətlər” adlı yan tədbir keçirilmişdir.  

İclası çərçivəsində ölkəmizdə səfərdə olan Türk Dövlətləri Təşkilatının (TDT) Baş 

katibi Kubanıçbek Ömüralıyev, Özbəkistan Respublikasının məşğulluq və yoxsulluğun 

azaldılması nazirinin müavini Turdiboyeva Rano ilə görüş təşkil olunmuşdur.   

Strasburqda “Usaqların cinsi istismardan və cinsi zorakılıqdan müdafiəsi 

baqqında” Avropa Şurası Lanzarote Konvensiyasının Tərəflər Komitəsinin 44-cü iclası, 

Uşaq Hüquqları üzrə Rəhbər Komitəsinin 11-ci iclası, həmçinin AŞ-nın Uşaq Hüquqlarına 

dair 2022-2027-ci illər üçün strategiyasının aralıq dövr üçün nəzərdən keçirilməsi” 

mövzusunda konfransda Dövlət Komitəsinin aparat rəhbəri Ceyran Rəhmətullayeva iştirak 

etmişdir.    

Komitə rəhbərliyi ilə BMT baş katibinin müavini və BMT-nin Asiya və Sakit okean 

üçün İqtisadi və Sosial Komissiyasının (UNESCAP) icraçı direktoru, BMT-nin Uşaq 

Hüquqları Komitəsinin sədri, Qazaxıstan Sahibkar Qadınlar Assosiasiyasının prezidenti, 

Birləşmiş Ərəb Əmirliklərinin (BƏƏ) Azərbaycandakı səfiri ilə görüşlər keçirilmişdir.  

Dövlə Komitəsi Kütləvi İnformasiya Vasitələri ilə səmərəli əməkdaşlıq edərək, 

KİV tərəfindən daxil olmuş 154 media müraciətinin cavablandırılmasını təmin etmişdir. 

“İctimai şuranın vətəndaş cəmiyyəti institutları tərəfindən seçilməsinə dair 

Əsasnamə”yə uyğun olaraq, cari yarımildə 7  qeyri-hökumət təşkilatının 

nümayəndəsi Dövlət Komitəsi yanında İctimai şuraya  üzv seçilmişdir.  

“Məişət zorakılığının qarşısının alınması sahəsində monitorinq və əlaqələndirmə 

qrupu”nun ilk iclası çərçivəsində MƏQ-in fəaliyyəti və əhəmiyyəti ilə bağlı ictimaiyyətin 

məlumatlandırılması məqsədilə brifinq təşkil olunmuşdur. 

“Ailəm könüllüləri” üçün “Dövlət qurumunun fəaliyyətində ictimaiyyətlə əlaqələrin 

və sosial medianın əhəmiyyəti” və “İnformasiya Təhlükəsizliyi" mövzusunda maarifləndirici 

təlimlər keçilmişdir. 

2025-ci ildə 5 sosial çarx hazırlanmışdır: 

 Qarabağa qayıdışa həsr olunmuş “Bərabər və güclü gələcəyə doğru”; 

 Uşaq əməyinin istismarı ilə mübarizə məqsədilə “Uşaq hüquqları qorunduqca 

gələcəyimiz güvəndədir”;  

 Uşaq hüquqları mövzusunda “Uşaq hüquqları: hər bir uşaq üçün”; 

 “Türk dünyasının gücü: ailə dəyərləri”. 

Audiovizual Şura ilə əməkdaşlıq çərçivəsində 2024-cü ildə hazırlanmış 7 sosial 

çarxın, həmçinin bu il hazırlanmış “Bərabər və güclü gələcəyə doğru” sosial çarxının 

ölkənin 19 televiziya kanalında yayımı təmin edilmişdir.  

“Uşaqlara dair Strategiyanın həyata keçirilməsi üzrə 2020–2025-ci illər üçün 

Fəaliyyət Planı”nın 5.4.1.6-ci (Uşaqların internet məkanında, sosial şəbəkələrdə zərərli 

informasiyadan qorunması istiqamətində təbliğat-təşviqat işinin aparılması, maarifləndirici 

vəsaitlərin hazırlanması, informasiya təhlükəsizliyi sahəsində onların bilik və bacarıqlarının 

artırılması üçün təlimlərin keçirilməsi) bəndinə uyğun olaraq, Şuşa və Xankəndidə 

“İnternetdən təhlükəsiz istifadə üçün maariflənək” mövzusunda maarifləndirici təlimlər 

keçirilmişdir. Təlimlərdə 60 nəfər iştirak etmişdir. 

Azərbaycan Respublikasında insan alverinə qarşı mübarizəyə dair Milli Fəaliyyət 

Planının 4.2.3-cü bəndinin (İnsan alveri və məcburi əmək cinayətlərinin törədilməsinə 

şərait yaradan hallarla bağlı cəmiyyətdə ictimai dözümsüzlük mühitinin yaradılması 

məqsədilə inzibati, təhsil, sosial, mədəni və digər sahələrdə müvafiq tədbirlər görülməsi, 

bu işə vətəndaş cəmiyyəti institutlarının və kütləvi informasiya vasitələrinin cəlb edilməsi) 

icrası məqsədilə media nümayəndələrinin və blogerlərin iştirakı ilə 4 iyun 2025-ci il 

tarixində “Uşaqların kiber mühitdə müdafiəsi və rəqəmsal təhlükələrə qarşı birgə 

fəaliyyət” mövzusunda dəyirmi masa keçirilmişdir. Tədbirdə 50 nəfər iştirak etmişdir. 

Məişət zorakılığının qarşısının alınması və onunla mübarizə. Azərbaycan 

Respublikasının Nazirlər Kabinetinin 30 iyul 2024-cü il tarixli 367 nömrəli Qərarı ilə “Məişət 

zorakılığının qarşısının alınması sahəsində monitorinq və əlaqələndirmə qruplarının 

fəaliyyət Qaydası” təsdiq edilmişdir.  Qərarın icrası məqsədi ilə Dövlət Komitəsi sədrinin 

“Məişət zorakılığının qarşısının alınması sahəsində Monitorinq və Əlaqələndirmə 

Qrupunun yaradılması barədə” 3-30/3-1-43/2025 nömrəli 13 fevral 2025-ci il tarixli Əmri 

imzalanmışdır. Qrupun sədri Sədaqət Qəhramanovanın rəhbərliyi ilə qrupun ilk iclası 

keçirilmişdir. 

Məktəb psixoloqlarının məişət zorakılığı və onun qarşısının alınması sahəsində 

məlumatlandırılması məqsədilə Bakı şəhəri Xəzər rayonunun ümumtəhsil məktəblərinin 

psixoloqları üçün “Məktəb psixoloqları ilə uşaqların məişət zorakılığından müdafiəsi” 

mövzusunda təlim keçirilmişdir.  

Dövlə Komitəsinə daxil olan vətəndaş müraciətlərinə baxılması, təhlilin 

aparılması və aidiyyəti üzrə əlaqələndirilməsi ilə bağlı işlərin görülməsi. 2025-ci ilin 

birinci yarısında 1755 vətəndaş müracəti daxil olmuşdur. Vətəndaş müraciətlərinin 

mövzular üzrə təhlilindən aydın olmuşdur ki, məişət zorakılığı (235), məhkəmə qərarlarının 

icrası (193), işlə təmin olunma (92), müxtəlif yönümlü sosial müavinətlərin, yardımların, 

təqaüdlərin alınması (84) ilə bağlı müraciətlər üstünlük təşkil edir.  

Məişət zorakılığı ilə bağlı daxil olan müraciətlərə dair lazımı tədbirlər görülmüş, yerli 

icra hakimiyyətlərinin Gender zorakılığı və uşaqlara qarşı zorakılıq üzrə monitorinq qrupları 

ilə əlaqə saxlanılaraq, müraciətlər Dövlət Komitəsi tərəfindən nəzarətə götürülmüşdür. 

Daxil olan cavab məktublarının təhlili nəticəsində məlum olmuşdur ki, 40 vətəndaşa 

mühafizə orderi verilmişdir. 

Komitə sədri 6 region üzrə vətəndaş qəbulunu həyata keçirmişdir. Regional 

qəbullarda 56 müraciətə baxılmışdır. 

Çap materialları, video roliklər. “Gənc ailələrə tövsiyələr” adlı vəsait (8000 ədəd), 

“Sağlam yaşamı həyat tərzinə çevir!” mövzusunda əlfəcim (1000 ədəd) və “İnternetdə 

təhlükəsizlik qaydalarına riayət et!” mövzusunda əlfəcim (1000 ədəd) əhali arasında 

paylanılması məqsədilə çap edilib. 

“Ailə ən böyük sərvətimizdir”, “Ailə ən dəyərli xəzinəmizdir”, “Oturaq iş rejimində 

çalışanlar üçün 6 faydalı məsləhət”, “Narkotiklər uçuruma aparır” adlı elektron posterlər və 

“Ailə saatı” adlı sosial çarx hazırlanıb və Dövlət Komitəsinin sosial media səhifələrində 

paylaşılıb. 

 

 

 


	Uşaq və Ailələrə Dəstək Mərkəzlərinin (UADM) fəaliyyətindən ümumilikdə bəhrələnənlərin sayı 2024-cü ilin birinci yarısı ilə müqayisədə 39% artaraq 17064 nəfər olmuşdur.
	UADM-lərə idarə, müəssisə və təşkilatlar, həmçinin vətəndaşlar tərəfindən 960 müraciət daxil olub. Bu müraciətlərdən 292-i təmin olunub, digərləri yönləndirilmiş və nəzarətdə saxlanılmışdır. Müraciət edənlərin 588 nəfəri qadın olmuşdur. UADM-lər tərəf...
	UADM-lər tərəfindən psixoloq, sosial işçi və hüquqşünasların iştirakı ilə keçirilən 5  “açıq qapı” günündə 445 nəfər müraciətçi olub.

